
NËN ORGANIZIM TË UN HABITAT, KRYETARËT E KOMUNAVE ZVEQAN 
DHE ZUBIN POTOK QËNDROJNË NË AKK

Agjencia Kadastrale e Kosovës për 
një periudhë të gjatë është duke 
bërë përpjekje për integrimin në 
sistemin kadastral komunal të 
Republikës së Kosovës të Komu-
nave Zveqan, Leposaviq dhe Zubin 
Potok. Së fundmi, me përkrahjen e 
UN HABITAT është arritur të 
mbahen disa takime mees ekzeku-
tivit të Agjencisë Kadastrale të 
Kosovës me Kryetarët e këtyre 
Komunave, në të cilat të njejtit janë 
duke u njoftuar si me pengesat me 
të cilat ballafaqohen qytetarët e 
këtyre komunave, si pajisja me 
dokumente ligjore pronësore, e që 
nga ana tjetër kjo u pamundëson 
shfrytëzimin e pronës së tyre për 
kredimarrje, për aplikim për grante 
e për futjen e pronave të tyre në 
tregun e pronës, e nga ana tjetër 
prezantohen edhe benefitet si për 
institucionet po ashtu edhe për 
qytetarët në rast të integrimit të 
këtyre komunave në sistemin 
kadastral të Republikës së Kosovës. 
Ndërsa me qëllim të avancimit tutje 
në këtë çështje, me përkrahje të UN 
HABITAT me datë 2 mars 2021, në 
ambientet e AKK është mbajtur 

edhe një takim pune mes Kryeshefit 
z. Avni Ahmeti i shoqëruar nga 
bashkëpunëtorët dhe Kryetarëve të 
Komunave Zveqan dhe Zubin 
Potok, respektivisht z. Vucina 
Jankoviq dhe z. Srdjan Vuloviq.  Në 
takimin në fjalë, mes tjerash janë 
diskutuar sfidat me të cilat këto 
komuna përballen në realizim të 
projekteve kapitale për shkak të 
moszgjidhjes së çështjeve kadas-
trale e pronësore, ndësa si rrugëdal-
je të vetme nga kjo situatë z. 
Ahmeti sqaroi se është hapja dhe 
funskionalizimi i Zyrave Kadas-
trale Komunale në këto Komuna. 
Pas përfundimit të takimit, 
Kryetarëve të Komunave në kohë 
reale iu prezantuan disa nga aplika-
cionet përmes të cilave administro-
hen regjistrat pronësore, si pjesa 
tekstuale po ashtu edhe ajo grafike, 
pastaj sistemi i unifikuar i adresave, 
hartografia e ngjashëm. Ajo që 
duhet përmendur është se edhe ky 
takim u mundësua nga Zyra e UN 
HABITAT në Prishtinë, ndërsa 
takime të tilla, do të vazhdojnë edhe 
në të ardhmen. 

www.kca-ks.org

Me qëllim të informimit të ndërs-
jellët rreth aktiviteteve, sfidave 
dhe planeve të institucioneve 
respektive, sot në ambientet e 
Ministrisë së Ekonomisë dhe 
Ambientit është mbajtur një 
takim pune mes Ministrit të Min-
istrisë së Ekonomisë dhe Ambi-
entit z. Muharem Nitaj dhe Krye-
shefit Ekzekutiv të Agjencisë 
Kadastrale të Kosovës z Avni 
Ahmetit. Në këtë takim Ministri 
Nitaj më në detaje u njoftua mbi 
projektet kapitale, produktet dhe 
shërbimet e Agjencisë Kadastrale 
të Kosovës, sfidat me të cilat kjo 
Agjenci ballafaqohet, me hapat 
që duhen ndërmarrë për tejkalim 
të sfidave dhe për ngritjen e 
cilësisë së produkteve dhe shërbi-
meve kadastrale dhe pronëso-
ro-juridike, duke e ditur se 
përfitues kryesorë nga ato janë 
institucionet e qytetarët e Repub-
likës së Kosovës.  Në takim z. 
Ahmeti njoftoi Ministrin Nitaj 
edhe me dy publikime të rëndë-
sishme që Agjencia ka përgatitur, 
respektivisht “Planit Strategjik 
2021-2025” dhe “Planin e Bizne-
sit dhe Veprimit 2021 – 2023+”.

Ministri Nitaj, takim
me Kryeshefin e 
AKK-së 



AKK, BASHKËPUNIM ME KOMUNËN E FERIZAJIT PËR LEGALIZIMIN E 
OBJEKTEVE PA LEJE 

Me qëllim të identifikimit të fush-
ave të interesit të përbashkët, e me 
theks të veçantë trajtimin dhe 
regjistrimin e ndërtimeve pa leje 
në Komunën e Ferizajit, ditë më 
parë në Agjencinë Kadastrale të 
Kosovës ishte mbajtur një takim 
pune mes Kryeshefit Ekzekutiv të 
Agjencisë Kadastrale të Kosovës 
z. Avni Ahmeti dhe u.d Drejtorit të 
Drejtorisë për Kadastër në Agjenci 
z. Korab Ahmetaj me Drejtorin e 
Drejtorisë për Kadastër në 
Komunën e Ferizajit z. Sabri 
Murseli dhe Drejtorin e Drejtorisë 

për Urbanizëm në Komunën e 
Ferizajit z. Lulzim Aliu. Në takim 
u konstatua që bashkëpunimi mes 
këtyre dy drejtorive është i rëndë-
sisë kapitale për implementim të 
suksesshëm të procesit të legal-
izimit nga i cili do të përfitojnë si 
qytetarët po ashtu edhe institucio-
net e Komunës së Ferizajit. Po 
ashtu, Agjencia Kadastrale e 
Kosovës ofroi përkrahje me të 
dhëna dhe me ekspertizë gjatë 
procesit të legalizimit.

 

Kryeshef Ekzekutiv 
Avni Ahmeti

Avni.Ahmeti@rks-gov.net

Drejtorati ligjor  
bashkim.shaqiri@rks-gov.net

Drejtorati i Financave
dhe administratës

Fazile Hamiti 
Fazile.Hamiti@rks-gov.net 

Drejtorati i Teknologjisë së 
informacionit

Afërdita Thaçi 
Afërdita.Thaçi@rks-gov.net

Drejtorati i Kadastrës 
Korab Ahmetaj

Korab.Ahmetaj@rks-gov.net

Qasja e gruas në pronë
Ibadete Rexhepi

Ibadete.Rexhepi@rks-gov.net

Qasja në dokumente publike dhe 
informata të përgjithshme

akk@rks-gov.net

Agjencia Kadastrale e Kosovës 
është duke bërë përgatitjet finale 
për monitorimin e aktiviteteve 
kadastrale të Zyrave Kadastrale 
Komunale, Kompanive të Licenc-
uara Gjeodete dhe Gjeodetëve të 

Licencuar, kompetencë kjo që 
derivon nga Ligji Nr. 04/L-013 për 
Kadastër. Ky monitorin është i teti 
me rradhë ndërsa i pari pas hyrjes 
në fuqi të Udhëzimeve Adminis-
trative të reja dhe pas hyrjes në 

fuqi të Kornizës së punës për 
matje, krijim dhe regjistrim të 
njësive kadastrale (parcelë, 
ndërtesë dhe pjesë të ndërtesës). 
Për këtë aktivitet AKK ka formuar 
tri grupe punuese për kontroll të 
lëndëve për pjesën grafike, 
pronësore-juridike dhe tekstuale. 
Kontrolli i lëndëve do të bëhet nga 
dosjet e skanuara e të cilat janë të 
bashkangjitura në SIKTK për të 
gjitha lëndët e aprovuara dhe të 
refuzuara nga zyrtarët e Zyrave 
Kadastrale Komunale. Përzgjedhja 
e lëndëve për kontrollë do të bëhet 
për periudhën 01.07.2020 deri më 
31.01.2021.

FORMOHEN GRUPET PËR MONITORIM TË AKTIVITETEVE KADASTRALE



PUNËTORI PËR ZONAT 
PRIORITARE TË PLANI-
FIKIMIT

Nën organizimin e UN-Habitat 
dhe me pjesemarrjen e përfaqë-
suesve të Komunave Leposaviq, 
Zubin Potok dhe Zveçan është 
organizuar një punëtori për 
shqyrtimin e mundësive dhe 
zgjidhjeve praktike brenda zonave 

prioritare të planifikimit të qytetit 
për vendbanimet, ekonominë, 
mjedisin, mobilitetin dhe infras-
trukturën teknike. Për të mbështe-
tur këtë proces,  nga niveli qendror 
morrën pjesë përfaqësues nga 
Ministria e Pushtetit Lokal dhe 
nga Agjencia Kadastrale e 
Kosovës. Përfaqësues të Minis-
trisë prezatuan treguesit kryesorë 
të sistemit të menaxhimit të 
performancës komunale për të 
mbështetur komunën në përmirë-
simin e bashkëpunimit ndër-ko-
munal, ndërsa Agjencia Kadastrale 

e Kosovës e përfaqësuar nga Krye-
shefi Ekzekutiv z. Avni Ahmeti 
dhe u.d Drejtori i Dretorisë për 
Kadastër në AKK z. Korab 
Ahmeti, në takim kontribuan 
përmes prezantimit të mënyrës së 
mirëmbajtjes së të dhënave gjeo-
hapësinore. Përndryshe, Agjencia 
Kadastrale e Kosovës është duke 
bërë përpjekje maksimale për 
integrimin e këtyre tre Komunave 
në sistemin kadastral zyrtar të 
Republikës së Kosovës dhe për 
këtë arsye, me ndërmjetësimin e 
UN-Habitat kohëve të fundit ka 
mbajtur disa takime me Kryetarët 
e këtyre Komunave të cilëve u janë 
prezantuar benefitet nga hapja e 
Zyrave Kadastrale Komunale dhe 
pengesat me të cilat ballafaqohen 
qytetarët nga mosfunksionalizimi i 
të njejtave.

Sot, UN-Habitat së bashku me 
Ministrinë për Ekonomi dhe 
Ambient (Departamentit për Plani-
fikim Hapësinor, Ndërtim dhe 
Banim) po mbajnë takimin inaugu-
rues të Komitetit Këshillues të 
Projektit (KKP) për Studimin e 
Fizibilitetit të Programit për 
Banim Social në Kosovë. Takimi 
është organizuar në mënyrë që të 
arrihet një kuptim gjithëpërfshirës 
mes akterëve të ndryshëm, sa i 

përket objektivave, qasjeve metod-
ologjike, dhe planeve strategjike 
për studimin e e fizbilitetit, si dhe 
për të diskutuar parametrat e tjerë 
të nevojshëm për reformimin e 
sektorit të banimit si dhe zhvillim-
in e një programi koheziv të 
banimit social në Kosovë. Përfaqë-
suesit kryesorë nga disa ministri 
po marrin pjesë në këtë takim, 
përfshirë Ministrinë e Financave,  
Ministrinë e Punës dhe Mirëqenies 

Sociale, Ministrinë e Punëve të 
Brendshme, Ministrinë e Pushtetit 
Lokal, Ministrinë për Komunitete 
dhe Kthim, Zyrën për Qeverisje të 
Mirë, Agjencinë Kadastrale të 
Kosovës, Asociacionin e Komu-
nave të Kosovës, Finca Kosovë, si 
dhe ekspertë të ndryshëm nga 
organizata ndërkombëtare, si 
Cities Alliance (Bruksel, Belg-
jikë), Institute for Housing and 
Urban Development Studies 
(Holandë), dhe Habitat for 
Humanity International (Amerikë, 
Europë, etj.), dhe Zyra qendrore e 
UN-Habitat (Nairobi, Keni). 
Projekti po mbështetet nga Banka 
për Zhvillim e Këshillit të Evropës 
(CEB) dhe Fondi Italian për 
projekte inovative. Agjencia 
Kadastrale e Kosovës në takim u 
përfaqësua nga Kryeshefi Ekzeku-
tiv z. Avni Ahmeti.

TAKIMI INAUGURUES I KOMITETIT KËSHILLUES TË PROJEKTIT PËR STUDI-
MIN E FIZIBILITETIT PËR PROGRAMIN E BANIMIT SOCIAL NË KOSOVË

www.kca-ks.org
http://geoportal.rks-gov.net



Në vazhdën e takimeve të forumit 
për shkëmbimin e të dhënave dhe 
grupit punues për standardizimin e 
shfrytëzimit të të dhënave të adre-
save nga të gjitha institucionet 
relevante publike në Republikën e 
Kosovës, nën organizim të Adim-
istratës Tatimore të Kosovës e në 
ambientet e Agjencisë Kadastrale 
të Kosovës me datë 11 Mars është 
mbajtur takimi i rradhës në kuadër 
të këtij forumi. Në takimin në fjalë 
morrën pjesë përfaqësues nga 
Agjencia Kadastrale e Kosovës të 
prirë nga Kryeshefi Ekzekutiv z. 
Avni Ahmeti, Agjencia e Statisti-
kave e Kosovës e përfaqësuar nga 
Kryeshefi z. Ilir Berisha, Adminis-
trata Tatimore e Kosovës e 
përfaqësuar nga Drejtori i 
Drejtoratit të TI-së z. Rifat Hyseni,  
Agjencia për Regjistrimin e 
Bizeneseve e përfaqësuar nga 
Drejtor i Drejtoratit z. Mehdi 
Pllashniku  dhe Agjencia e Regjis-
trit Civil e përfaqësuar nga z. Genc 
Hamzaj,  Udhëheqësi i Divizionit. 
Në takim u diskutuan modalitetet e 
bashkëpunimit si dhe çështjet 
teknike që kanë dalë si rezultat i 
analizave paraprake të të dhënave 
dhe nderlidhjes së adresave me 
regjistra tjerë të interesit, përfshi 
edhe shkëmbimin e të dhënave të 

adresave dhe të njësive administra-
tive (Komunat, Zonat Kadastrale 
dhe Vendbanimet) përmes ueb 
shërbimeve. Gjatë diskutimeve 
nga takimi i djeshëm kanë dal këto 
konkluzione:
 » AKK do të ofroj të dhënat e 
Adresave deri te Zona Kadastrale, 
për Vendbanimet që nuk kanë kufi;
 » AKK do të zhvillojë ueb 
shërbimet e nevojshme për shkëm-
bimin e këtyre të dhënave;
 » ASK do të përpiloj listën 
përfundimtare të Vendbanimeve 
dhe do ti mirëmbaj ato;
 » ASK do të caktoj Zonat 
Kadastale në të cilat gjenden dy e 
më shumë Vendbanime;
 » ASK do të ofroj Vend-
banimet e përditësuara te të gjitha 
institucionet pjesëmarrëse në 
takim;
 » Në bazë të ligjit të Adre-
save, të gjitha institucionet obligo-
hen që të shfrytëzojnë Adresat 
Zyrtare duke përfshi edhe insti-
tucionet pjesëmarrëse në takim 
ARC, ARBK, ATK dhe ASK:
 » Të përpilohet një Mar-
rëveshje Teknike për procedurën 
standarde dhe unike të shfrytëzimit 
të Adresave Zyrtare;
 » Këtyre aktiviteteve do ti 
paraprijë një takim i nivelit teknik 

për ti sqaruar dhe detajuar çështjet 
teknike. Takimet e ngjashmëm do 
të vazhdojnë edhe në të ardhmen, 
krejt kjo me qëllim të ngritjes së 
kualitetit të shërbimeve dhe 
produkteve që o ofrohen insti-
tucioneve dhe qytetarëve.

www.kca-ks.org
http://geoportal.rks-gov.net

TAKIM I FORUMIT PËR SHKËMBIMIN E TË DHËNAVE

Me qëllim të diskutimit mbi 
procesin e legalizimit të ndërti-
meve pa leje, nën organizimin e 
Odës Ekonomike Amerikane në 
Kosovë, me mbështetjen e 
USAID/Programi për Qeverisje 
Ekonomike dhe me pjesëmarrje të 
Kryeshefit Ekzekutiv të Agjencisë 
Kadastrale të Kosovës z. Avni 
Ahmetit, z. Servet Spahiut nga 
Ministria e Ekonomisë dhe Ambi-
entit dhe z. Ardian Ollurit nga 
Komuna e Prishtinës në cilësine e 
panelistëve, me datë 16 mars është 
mbajtur Forum virtual për legal-
izimin e ndërtimeve pa leje. Tema e 
diskutimit në këtë forum ishte 
ecuria e procesit të legalizimit të 
objekteve pa leje, sfidat me të cilat 
ky process është duke u balla-
faquar dhe hapat që duhen ndër-
marrë për tejkalim të sfidave. Z. 
Ahmeti në paraqitjen e tij prezantoi 
përfshirjen dhe kontributin e 
ekspertëve të AKK-së në këtë 
proces, përfshi përkrahjen me të 
dhëna dhe përkrahjen me eksper-
tizë. 

TAKIM VIRTUAL I 
FORUMIT VIRTUAL 
PËR LEGALIZIMIN E 
NDËRTIMEVE PA LEJE


